
Ganeshakrita Rudradhyaya Stuti

க³ணேஶக்ரு’தருத்³ராத்⁴யாயஸ்துதி:

நமஸ்தே தே³வதே³வாய நமஸ்தே ருத்³ரமந்யவே ।
நமஸ்தே சந்த்³ரசூடா³யாப்யுதோத இஷவே நம:॥ 1॥
நமஸ்தே பார்வதீகாந்த ஏகரூபாய த⁴ந்வநே । (நமஸ்தே மேருத⁴ந்வநே)
நமஸ்தே ப⁴க³வந் ஶம்போ⁴ பா³ஹுப்⁴யாமுத தே நம:॥ 2॥
இஷு: ஶிவதமா யா தே தயா ம்ரு’ட³ய ருத்³ர மாம் ।
ஶிவம் த⁴நுர்யத்³வபூ⁴வ தேநாபி ம்ரு’ட³யாது⁴நா ॥ 3॥
ஶரவ்யா யா ஶிவதமா தயாபி ம்ரு’ட³ய ப்ரபோ⁴ ।
யா தே ருத்³ர ஶிவா நித்யம் ஸர்வமங்க³ளஸாத⁴நம் ॥ 4॥
தயாऽபி⁴சாகஶீஹி த்வம் தநுவா மாமுமாபதே ।
அகோ⁴ரயாபி தநுவா ருத்³ராऽऽத்³யாऽபாபகாஶிநீ॥ 5॥ (அகோ⁴ரயேத்யாத்³யர்த⁴த்ரயம்)

யா தயா ம்ரு’ட³ய ஸ்வாமிந் ஸதா³ ஶந்தமயா ப்ரபோ⁴ ।
கி³ரிஶந்த மஹாருத்³ர ஹஸ்தே யாமிஷுமஸ்தவே ॥ 6॥
விப⁴ர்ஷி தாம் கி³ரித்ராத்³ய ஶிவாம் குரு ஶிவாபதே ।
ஶிவேந வசஸா ருத்³ர நித்யம் வாச்சா² வதா³மஸி ॥ 7॥
த்வத்³ப⁴க்திபரிபூதாங்க³ம் மா ஹிꣳஸீ: புருஷம் ஜக³த் ।
யந்ந: ஶர்வ ஜக³த்ஸர்வமக்ஷ்மꣳ ஸுமநா அஸத் ॥ 8॥
யதா² ததா²வ மாம் ருத்³ர தத³ந்யத³பி மே ப்ரபோ⁴ ।
ருத்³ரத்வம் ப்ரத²மோ தை³வ்யோ பி⁴ஷக் பாபவிநாஶக:॥ 9॥
அதி⁴வக்தாऽத்⁴யவோசந்மாம் பா⁴வலிங்கா³ர்சகம் முதா³ ।
அஹீந் ஸர்வாந் யாதுதா⁴ந்ய:ஸர்வா அப்யத்³ய ஜம்ப⁴யந் ॥ 10॥
அஸௌ தாம்ரோऽருணோ ப³ப்⁴ரு: நீலக்³ரீவ:ஸுமங்க³ள: ।
விலோஹிதோऽஸ்த்யயம் ஶம்போ⁴ த்வத³தி⁴ஷ்டா²நமேவ ஹி ॥ 11॥
நமோ நமஸ்தே ப⁴க³வந் நீலக்³ரீவாய மீடு⁴ஷே ।

க³ணேஶக்ரு’தருத்³ராத்⁴யாயஸ்துதி:

ஸஹஸ்ராக்ஷாய ஶுத்³தா⁴ய ஸச்சிதா³நந்த³மூர்தயே ॥ 12॥
உப⁴யோரார்த்நியோர்ஜ்யா யா த⁴ந்விநஸ்தாம் ப்ரமுஞ்சதாம் ।
ஸம்ப்ராப்ய த⁴நுரந்யேஷாம் ப⁴யாய ப்ரப⁴விஷ்யதி ॥ 13॥
அஸ்மத்³ப⁴யவிநாஶார்த²மது⁴நா ப⁴யதா:³ ப்ரபோ⁴ ।
யாஶ்ச தே ஹஸ்த இஷவ: பராதா ப⁴க³வோ வப ॥ 14॥
அவதத்ய த⁴நுஸ்தத் த்வம் ஸஹஸ்ராக்ஷ ஶதேஷுதே⁴ ।
முகா² நிஶீர்ய ஶல்யாநாம் ஶிவோ ந:ஸுமநா ப⁴வ ॥ 15॥
விஜ்யம் த⁴நுரித³ம் பூ⁴யாத் விஶல்யோ பா³ணவாநபி ।
அநேஶந்நிஷவோऽப்யஸ்யாப்யாபு⁴ரஸ்து நிஷங்க³தி:⁴ ॥ 16॥
கபர்தி³நோ மஹேஶஸ்ய யதி³ நாபு⁴ர்நிஷங்க³தி: ⁴ ।
இஷவோऽபி ஸமர்தா²ஶ்சேத் ஸாக்³ரத்வேந ப⁴யம் ப⁴வேத் ॥ 17॥
யா தே ஹேதிர்த⁴நுர்ஹஸ்தே மீடு⁴ஷ்டம ப³பூ⁴வ யா ।
தயாऽஸ்மாந் விஶ்வதஸ்தேந பாலய த்வமயக்ஷ்மயா ॥ 18॥
அநாததாயாயுதா⁴ய நமஸ்தே த்⁴ரு’ஷ்ணவே நம: ।
பா³ஹுப்⁴யாம் த⁴ந்வநே ஶம்போ⁴ நமோ பூ⁴யோ நமோ நம:॥ 19॥
பரிதே த⁴ந்வநோ ஹேதி: விஶ்வதோऽஸ்மாந் வ்ரு’ணக்து ஸ: ।
இஷுதி⁴ஸ்தவ யஸ்தாவத் அஸ்மதா³ரே நிதே⁴ஹி தம் ॥ 20॥
ஹிரண்யபா³ஹவே துப்⁴யம் ஸேநாந்யே தே நமோ நம: ।
தி³ஶாம் ச பதயே துப்⁴யம் பஶூநாம் பதயே நம:॥ 21॥
த்விஷீமதே நமஸ்துப்⁴யம் நம:ஸஸ்பிஞ்ஜராய தே ।
நம: பதீ²நாம் பதயே ப³ப்⁴ருஶாய நமோ நம:॥ 22॥
நமோ விவ்யாதி⁴நேந்நாநாம் பதயே ப்ரப⁴வே நம: ।
நமஸ்தே ஹரிகேஶாய ருத்³ராயாஸ்தூபவீதிநே ॥ 23॥
புஷ்டாநாம் பதயே துப்⁴யம் ஜக³தாம் பதயே நம: ।
ஸம்ஸாரஹேதிரூபாய ருத்³ராயாப்யாததாயிநே ॥ 24॥
க்ஷேத்ராணாம் பதயே துப்⁴யம் ஸூதாய ஸுக்ரு’தாத்மநே ।
அஹந்த்யாய நமஸ்துப்⁴யம் வநாநாம் பதயே நம:॥ 25॥

க³ணேஶக்ரு’தருத்³ராத்⁴யாயஸ்துதி:

ரோஹிதாய ஸ்த²பதயே மந்த்ரிணே வாணிஜாய ச ।
கக்ஷாணாம் பதயே துப்⁴யம் நமஸ்துப்⁴யம் பு⁴வந்தயே ॥ 26॥
தத்³வாரிவஸ்க்ரு’தாயாஸ்து மஹாதே³வாய தே நம: ।
ஓஷதீ⁴நாம் ச பதயே நமஸ்துப்⁴யம் மஹாத்மநே ॥ 27॥
உச்சைர்கோ⁴ஷாய தீ⁴ராய தீ⁴ராந் க்ரந்த³யதே நம: ।
பத்தீநாம் பதயே துப்⁴யம் க்ரு’த்ஸ்நவீதாய தே நம:॥ 28॥
தா⁴வதே த⁴வளாயாபி ஸத்த்வநாம் பதயே நம: ।
நமஸ்தே ஸஹமாநாய துப்⁴யம் நிவ்யாதி⁴நே நம:॥ 29॥
ஆவ்யாதி⁴நீநாம் பதயே ககுபா⁴ய நிஷங்கி³ணே ।
ஸ்தேநாநாம் பதயே துப்⁴யம் தி³வ்யேஷுதி⁴மதே நம:॥ 30॥
தஸ்கராணாம் ச பதயே வஞ்சதே பரிவஞ்சதே ।
ஸ்தாயூநாம் பதயே துப்⁴யம் நமஸ்தேऽஸ்து நிசேரவே ॥ 31॥
நம: பரிசராயாபி மஹாருத்³ராய தே நம: ।
அரண்யாநாம் ச பதயே முஷ்ணதாம் பதயே நம:॥ 32॥
உஷ்ணீபிணே நமஸ்துப்⁴யம் நமோ கி³ரிசராய தே ।
குலுஞ்சாநாம் ச பதயே நமஸ்துப்⁴யம் ப⁴வாய ச ॥ 33॥
நமோ ருத்³ராய ஶர்வாய துப்⁴யம் பஶுபதே நம: ।
நம உக்³ராய பீ⁴மாய நமோ அக்³ரேவதா⁴ய ச ॥ 34॥
நமோ தூ³ரேவதா⁴யாபி நமோ ஹந்த்ரே நமோ நம: ।
ஹநீயஸே நமஸ்துப்⁴யம் நீலக்³ரீவாய தே நம:॥ 35॥
நமஸ்தே ஶிதிகண்டா²ய நமஸ்தேऽஸ்து கபர்தி³நே ।
நமஸ்தே வ்யுப்தகேஶாய ஸஹஸ்ராக்ஷாய மீடு⁴ஷே ॥ 36॥
கி³ரிஶாய நமஸ்தேऽஸ்து ஶிபிவிஷ்டாய தே நம: ।
நமஸ்தே ஶம்ப⁴வே துப்⁴யம் மயோப⁴வ நமோऽஸ்து தே ॥ 37॥
மயஸ்கர நமஸ்துப்⁴யம் ஶங்கராய நமோ நம: ।
நம: ஶிவாய ஶர்வாய நம: ஶிவதராய ச ॥ 38॥
நமஸ்தீர்த்²யாய கூல்யாய நம: பார்யாய தே நம: ।
அவார்யாய நமஸ்தேஸ்து நம: ப்ரதரணாய ச ॥ 39॥

க³ணேஶக்ரு’தருத்³ராத்⁴யாயஸ்துதி:

நம உத்தரணாயாபி ஹராதார்யாய தே நம: ।
அலாத்³யாய நமஸ்தேऽஸ்து ப⁴க்தாநாம் வரதா³ய ச ॥ 40॥
நம: ஶஷ்ப்யாய பே²ந்யாய ஸிகத்யாய நமோ நம: ।
ப்ரவாஹ்யாய நமஸ்தேऽஸ்து ஹ்ர்ஸ்வாயாஸ்து நமோ நம:॥ 41॥
வாமநாய நமஸ்தேऽஸ்து நமோऽஸ்து ப்³ரு’ஹதே நம: ।
வர்ஷீயஸே நமஸ்தேऽஸ்து நமோ வ்ரு’த்³தா⁴ய தே நம:॥ 42॥
ஸம்வ்ரு’த்⁴வநே நமஸ்துப்⁴யமக்³ரியாய நமோ நம: ।
ப்ரத²மாய நமஸ்துப்⁴யமாஶவே சாஜிராய ச ॥ 43॥
ஶீக்⁴ரியாய நமஸ்தேऽஸ்து ஶீப்⁴யாய ச நமோ நம: ।
நம ஊர்வ்யாய ஶர்வாயாப்யவஸ்வந்யாய தே நம:॥ 44॥
ஸ்ரோதஸ்யாய நமஸ்துப்⁴யம் த்³வீப்யாய ச நமோ நம: ।
ஜ்யேஷ்டா²ய ச நமஸ்துப்⁴யம் கநிஷ்டா²ய நமோ நம:॥ 45॥
பூர்வஜாய நமஸ்துப்⁴யம் நமோऽஸ்த்வபரஜாய ச ।
மத்⁴யமாய நமஸ்துப்⁴யமபக³ல்பா⁴ய தே நம:॥ 46॥
ஜக⁴ந்யாய நமஸ்துப்⁴யம் பு³த்⁴நியாய நமோ நம: ।
ஸோப்⁴யாய ப்ரதிஸர்யாய தே யாம்யாய நமோ நம:॥ 47॥
க்ஷேம்யாய ச நமஸ்துப்⁴யம் யாம்யாய ச நமோ நம: ।
உர்வர்யாய நமஸ்துப்⁴யம் க²ல்யாய ச நமோ நம:॥ 48॥
ஶ்லோக்யாய சாவஸாந்யாயாவஸ்வந்யாய ச தே நம: ।
நமோ வந்யாய கக்ஷ்யாய மௌஞ்ஜயாய ச நமோ நம:॥ 49॥
ஶ்ரவாய ச நமஸ்துப்⁴யம் ப்ரதிஶ்ரவ நமோ நம: ।
ஆஶுஷேணாய ஶூராய நமோऽஸ்த்வாஶுரதா²ய ச ॥ 50॥
வரூதி²நே வர்மிணே ச பி³ல்மிநே ச நமோ நம: ।
ஶ்ருதாய ஶ்ருதஸேநாய நம: கவசிநே நம:॥ 51॥
து³ந்து³ப்⁴யாய நமஸ்துப்⁴யமாஹநந்யாய தே நம: ।
ப்ரஹிதாய நமஸ்துப்⁴யம் த்⁴ரு’ஷ்ணவே ப்ரம்ரு’ஶாய ச ॥ 52॥
பாராய பாரவிந்தா³ய நமஸ்தீக்ஷ்ணேஷவே நம: ।

க³ணேஶக்ரு’தருத்³ராத்⁴யாயஸ்துதி:

ஸுத⁴ந்வநே நமஸ்துப்⁴யம் ஸ்வாயுதா⁴ய நமோ நம:॥ 53॥
நம:ஸ்ருத்யாய பத்²யாய நம: காட்யாய தே நம: ।
நமோ நீப்யாய ஸூத்³யாய ஸரஸ்யாய ச தே நம:॥ 54॥
அவர்ஷ்யாய ச வர்ஷ்யாய மேத்⁴யாய ச நமோ நம: ।
வித்³யுத்யாய நமஸ்துப்⁴யமீத்⁴ரியாய நமோ நம:॥ 55॥
நமோ நாத்³யாய ப⁴வ்யாய வைஶந்தாய நமோ நம: ।
அவட்யாய நமஸ்துப்⁴யம் நம:கூப்யாய தே நம:॥ 56॥
ஆதப்யாய நமஸ்துப்⁴யம் வாத்யாய ச நமோ நம: ।
ரேஷ்மியாய நமஸ்துப்⁴யம் வாஸ்தவ்யாய ச தே நம:॥ 57॥
வாஸ்துபாய நமஸ்துப்⁴யம் நமஸ்ஸோமாய தே நம: ।
நமோ ருத்³ராய தாம்ராயப்யருணாய ச தே நம:॥ 58॥
நம உக்³ராய பீ⁴மாய நம: ஶங்கா³ய தே நம: ।
நமஸ்தீர்த்²யாய கூல்யாய ஸிகத்யாய நமோ நம:॥ 59॥
ப்ரவாஹ்யாய நமஸ்துப்⁴யமிரிண்யாய நமோ நம: ।
நமஸ்தே சந்த்³ரசூடா³ய ப்ரபத்²யாய நமோ நம:॥ 60॥
கிꣳஶிலாய நமஸ்தேऽஸ்துக்ஷயணாய ச தே நம: ।
கபர்தி³நே நமஸ்தேऽஸ்து நமஸ்தேऽஸ்து புலஸ்தயே ॥ 61॥
நமோ கோ³ஷ்ட்²யாய க்³ரு’ஹ்யாய க்³ரஹாணாம் பதயே நம: ।
நமஸ்தல்ப்யாய கே³ஹ்யாய கு³ஹாவாஸாய தே நம:॥ 62॥
காட்யாய க³ஹ்வரேஷ்டா²ய ஹ்ரு’த³ய்யாய ச தே நம: ।
நிவேஷ்ப்யாய நமஸ்துப்⁴யம் பாꣳஸவ்யாய தே நம:॥ 63॥
ரஜஸ்யாய நமஸ்துப்⁴யம் பராத்பரதராய ச ।
நமஸ்தே ஹரிகேஶாய ஶுஷ்க்யாய ச நமோ நம:॥ 64॥
ஹரித்யாய நமஸ்துப்⁴யம் ஹரித்³வர்ணாய தே நம: ।
நம ஊர்வ்யாய ஸூர்ம்யாய பர்ண்யாய ச நமோ நம:॥ 65॥
நமோऽபகு³ரமாணாய பர்ணஶத்³யாய தே நம: ।
அபி⁴க்⁴நதே சாக்²கி²த³தே நம: ப்ரக்²கி²த³தே நம:॥ 66॥

விஶ்வரூபாய விஶ்வாய விஶ்வாதா⁴ராய தே நம: ।
த்ரியம்ப³காய ருத்³ராய கி³ரிஜாபதயே நம:॥ 67॥
மணிகோடீரகோடிஸ்த²காந்திதீ³ப்தாய தே நம: ।
வேத³வேதா³ந்தவேத்³யாய வ்ரு’ஷாரூடா⁴ய தே நம:॥ 68॥
அவிஜ்ஞேயஸ்வரூபாய ஸுந்த³ராய நமோ நம: ।
உமாகாந்த நமஸ்தேऽஸ்து நமஸ்தே ஸர்வஸாக்ஷிணே ॥ 69॥
ஹிரண்யபா³ஹவே துப்⁴யம் ஹிரண்யாப⁴ரணாய ச ।
நமோ ஹிரண்யரூபாய ரூபாதீதாய தே நம:॥ 70॥
ஹிரண்யபதயே துப்⁴யமம்பி³காபதயே நம: ।
தது³மாபதயே துப்⁴யம் நம: பாபப்ரணாஶக ॥ 71॥
மீது³ஷ்டமாய து³ர்கா³ய கத்³ருத்³ராய ப்ரசேதஸே ।
தத்²யஸே பி³ல்வபூஜ்யாய நம: கல்யாணரூபிணே ॥ 72॥
அபாரகல்யாணகு³ணார்ணவாய ஶ்ரீநீலகண்டா²ய நிரஞ்ஜநாய ।
காலாந்தகாயாபி நமோ நமஸ்தே தி³க்காலரூபாய நமோ நமஸ்தே ॥ 73॥
வேதா³ந்தவந்தி³ஸ்துதஸத்³கு³ணாய கு³ணப்ரவீணாய கு³ணாஶ்ரயாய ।
ஶ்ரீவிஶ்வநாதா²ய நமோ நமஸ்தே காஶீநிவாஸாய நமோ நமஸ்தே ॥ 74॥
அஜாதஸௌந்த³ர்யஸுதா⁴நிதா⁴நஸம்ரு’த்³தி⁴ரூபாய ஶிவாத⁴வாய ।
தா⁴ராத⁴ராகார நமோ நமஸ்தே தா⁴ராஸ்வரூபாய நமோ நமஸ்தே ॥ 75॥
நீஹாரதாராகரகாகராய ப்ரகாரஹாரப்ரதிஹாரவீர ।
வீரேஶ்வராபாரத³யாநிதா⁴ந பாஹி ப்ரபோ⁴ பாஹி நமோ நமஸ்தே ॥ 76॥
॥ இதி ஶிவரஹஸ்யாந்தர்க³தே க³ணேஶக்ரு’தருத்³ராத்⁴யாயஸ்துதி:ஸம்பூர்ணா ॥
-॥ஶ்ரீஶிவரஹஸ்யம் ।ஹராக்²ய:த்ரு’தீயாம்ஶ: । பூர்வார்த⁴ம் ।அத்⁴யாய: 10। 46-121

॥

